
  
 

ᒪᐃ 18, 2023   ᒪᑉᐱᖅᑐ17−ᖓᓂᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ  
ᑎᓕᓯᔾᔪᑕᐅᓯᒪᔪᖅ 702: ᐃᖅᑲᓇᐃᔮᒥᒃ 

ᓴᖅᑭᑕᐅᒃᑲᓐᓂᖁᔨᔪᑦ ᐱᓇᔪᒃᑲᓐᓂᕈᒪᓂᕐᒧᑦ  
 
  

ᐃᖅᑲᓇᐃᔮᒥᒃ ᓴᖅᑭᑕᐅᒃᑲᓐᓂᖁᔨᔪᑦ ᐱᓇᔪᒃᑲᓐᓂᕈᒪᓂᕐᒧᑦ 
 

ᐱᔾᔪᑎᖓ 

1. ᒐᕙᒪᒃᑯᑦ ᐊᖏᖅᓯᒪᓂᖃᖅᑐᑦ ᓇᓗᓇᐃᖅᓯᓂᕐᒥᑦ ᐃᖅᑲᓇᐃᔮᖅᑖᕋᓱᐊᖅᑐᑦ ᖁᑦᑎᖕᓂᖅᓴᒧᑦ 
ᐅᓐᓂᕐᓗᖕᓂᕐᒧᑦ ᒐᕙᒪᒃᑯᓐᓄᑦ ᓄᓇᕗᒻᒥ (GN) ᑎᒃᑯᐊᖅᑕᐅᓂᖓ ᐅᕝᕙᓘᓐᓃᑦ ᖃᓄᐃᓕᖓᓂᖓ 
ᐱᔪᓐᓇᕐᓂᕐᒧᑦ ᑎᑎᕋᖅᓯᒪᔪᑦ ᒪᓕᒡᓗᒍ ᐃᖅᑲᓇᐃᔭᖅᑎᑖᕐᓂᕐᒧᑦ ᕿᒥᕐᕈᓂᖅ ᐊᔪᐃᓐᓇᕆᐊᕐᓂᕐᒧᓪᓗ ᒪᓕᒐᐃᑦ 
ᐱᕕᖃᕐᓂᕐᒥᑦ. 

     ᐅᓇ ᑎᓕᐅᕆᔾᔪᑎ ᓇᓗᓇᐃᔭᐃᔪᖅ ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ 
ᐱᓕᕆᔾᔪᓯᖅ ᐊᑐᐃᓐᓇᐅᔪᑦ ᓂᕈᐊᖅᑕᐅᙱᑦᑐᓄᑦ ᐃᖅᑲᓇᐃᔮᖅᑖᕋᓱᐊᖅᑐᓄᑦ ᐃᖅᑲᓇᐃᔮᒃᓴᓄᑦ.  

ᐃᓄᐃᑦ ᐱᒻᒪᕆᐅᒋᔭᖏᑦᑕ ᑐᙵᕕᖏᑦ  

2. ᐅᓇ ᑎᓕᐅᕆᔾᔪᑎ ᑐᑭᒧᐊᒍᑕᐅᕗᖅ ᐅᑯᓇᙵᑦ ᐃᓄᐃᑦ ᐱᒻᒪᕆᐅᒋᔭᖏᑦᑕ ᑐᙵᕕᖏᓐᓂᑦ:  

• ᑐᙵᓇᕐᓂᖅ: ᐱᐅᔪᓂᒃ ᑲᔪᓯᑎᑦᑎᑦᑎᐊᕐᓂᖅ ᒪᑐᐃᙶᕐᓂᒃᑯᑦ, ᑐᙵᓇᕐᓂᒃᑯᑦ, ᐃᓚᐅᑎᑦᑎᓂᒃᑯᓪᓗ. 
ᑖᓐᓇ ᑎᓕᓯᔾᔪᑎ ᓴᖅᑭᔮᖅᑎᑦᑎᔪᖅ ᓴᖅᑭᔮᑦᑎᐊᕐᓂᕐᒥᑦ ᒐᕙᒪᒃᑯᑦ ᓄᓇᕗᒻᒥ (GN) 
ᐃᖅᑲᓇᐃᔭᖅᑎᑖᕐᓂᕐᒧᑦ ᐱᓕᕆᔾᔪᓯᕐᒥᑦ ᑐᑭᓯᓇᑦᑎᐊᖅᑐᒥᑦ ᐅᖃᖅᓯᒪᔪᓂᑦ ᖃᓄᖅ 
ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᐱᓕᕆᔾᔪᓯᖅ ᑲᒪᒋᔭᐅᖃᑦᑕᕐᒪᖔᑦ; 

• ᖃᓄᖅᑑᕐᓂᖅ− ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ ᐊᑐᖅᓯᔪᓐᓇᑦᑎᐊᕐᓂᕐᓗ: ᑖᓐᓇ ᑎᓕᓯᔾᔪᑕᐅᔪᖅ ᐲᖅᓯᕗᖅ 
ᑐᓗᖅᑕᕈᑕᐅᕙᒃᑐᓂᒃ ᐱᐅᓯᒋᐊᖅᑎᑦᑎᓪᓗᓂᓗ ᐃᖅᑲᓇᐃᔭᖅᑎᑦᑎᓂᕐᒧᑦ ᑲᔪᓯᓂᕆᔭᐅᕙᒃᑐᒥᒃ 
ᐃᑲᔪᖅᑐᐃᓪᓗᓂᓗ ᓄᓇᕗᑦ ᒐᕙᒪᖓᑕ ᑎᑎᕋᖅᓯᒪᓂᖓᓂᒃ 23−ᒥᒃ ᐱᔭᒃᓴᕆᔭᖏᓐᓂᒃ ᐅᑯᑎᒎᓇᖅ, 
ᓄᓇᕗᒻᒥ ᐊᖏᖃᑎᒌᒍᑕᐅᓯᒪᔪᒥ; 

• ᕼᐊᕙᖃᑎᒌᖕᓂᖅ/ᐃᑲᔪᖅᑎᒌᖕᓂᖅ−ᐱᓕᕆᖃᑎᒌᖕᓂᖅ ᐱᔾᔪᑎᑦᑎᐊᕙᖕᒧᑦ. ᑖᓐᓇ ᑎᓕᓯᔾᔪᑎ 
ᐊᔪᙱᑎᑦᑎᔪᖅ ᓄᓇᕗᒻᒥ ᒐᕙᒪᒃᑯᓐᓂ ᐊᑯᓂᐅᙱᑦᑐᒃᑯᑦ ᐃᓐᓄᒃᑕᐅᓗᑎᒃ ᐃᖅᑲᓇᐃᔮᒃᓴᑦ 
ᐊᒻᒪᓗᑦᑕᐅᖅ ᐅᓄᖅᓯᒋᐊᕐᓗᒋᑦ ᐱᐅᓯᒋᐊᕐᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑎᑦ.   

 
ᐊᑐᕐᓂᖓ 

3. ᐅᓇ ᑎᓕᐅᕆᔾᔪᑎ ᑐᕌᖓᔪᖅ ᑕᐃᒃᑯᓄᖓ ᓂᕈᐊᒐᒃᓴᓄᑦ ᐊᔪᐃᓐᓈᕆᔪᓐᓇᖅᑐᓄᑦ ᓄᓇᕗᑦ ᒐᕙᒪᐅᑉ 
ᑎᒃᑯᐊᖅᑕᐅᓂᖓᓂᑦ ᐅᕝᕙᓘᓐᓃᑦ ᐱᔪᓐᓇᖅᑐᓂᑦ ᐊᑎᖕᓂᑦ ᒪᓕᒃᖢᑎᒃ ᐃᖅᑲᓇᐃᔭᖅᑎᑖᖕᓂᖕᒧᑦ 
ᕿᒥᕐᕈᓃᑦ ᐊᔪᐃᓐᓈᕆᓂᖕᒧᓪᓗ ᒪᓕᒋᐊᓖᑦ (ᒪᓕᒋᐊᓕᑦ): 

a) ᓄᓇᕗᒻᒥ ᐃᓄᖕᒥᒃ ᐃᖅᑲᓇᐃᔭᖅᑎᑖᕌᖓᑕ ᐊᖓᔪᖅᑳᖑᙱᑦᑐᒥᒃ ᐃᖅᑲᓇᐃᔮᒃᓴᒥᒃ 
ᐱᓇᔪᒃᑕᐅᔪᓐᓇᖅᑐᒥᒃ, ᐱᓇᔪᒃᑲᓐᓂᕐᓂᕐᒧᑦ ᐱᔪᓐᓇᐅᑎᑦ ᐊᑐᐃᓐᓇᐅᓲᖑᕗᑦ ᓄᓇᕗᒻᒥ 
ᐃᓄᖕᓄᑦ ᐊᒻᒪ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᕈᓐᓃᖅᑎᑕᐅᔪᓄᑦ.  

b) ᓄᓇᕗᒻᒥ ᐃᓄᒃ ᓂᕈᐊᖅᑕᐅᓚᐅᙱᑦᑐᖅ ᐱᓇᔪᒃᑐᖅ ᐊᐅᓚᑦᑎᔨᒻᒪᕆᐅᙱᖦᖢᓂ 
ᐱᓇᔪᒃᑎᓪᓗᒍ. ᖁᑦᑎᒃᑐᒦᓐᓂᖅᓴᓄᑦ ᐊᐅᓚᑦᑎᔨᓄᑦ ᖁᓛᓄᓪᓗ ᐱᓇᔪᒃᑕᐅᔪᓐᓇᖅᑐᓄᑦ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ  

ᓴᖅᑭᑕᐅᒃᑲᓐᓂᖁᔨᔪᑦ ᐱᓇᔪᒃᑲᓐᓂᕈᒪᓂᕐᒧᑦ  
 
 ᓄᓇᕗᒻᒥ ᐃᓄᒃ 

ᐱᓇᔪᒃᑲᓐᓂᑐᐃᓐᓇᕆᐊᖃᖅᐳᖅ 
ᑕᒪᓐᓇ ᑐᙵᕕᖃᖅᑎᓪᓗᒍ ᒪᓕᙱᓐᓂᕐᒥᒃ ᓯᕗᓪᓕᖅᐸᐅᑦᑎᐅᔾᔨᓂᕐᒧᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᕐᒥᒃ. 

c) ᓄᓇᕗᒻᒥᐅᑕᐅᖏᑦᑐᖅ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎ ᓂᕈᐊᖅᑕᐅᓚᐅᙱᑦᑐᖅ 
ᐱᓇᔪᒃᑐᒧᑦ ᐊᐅᓚᑦᑎᔨᒻᒪᕆᐅᙱᑦᑐᒧᑦ ᐃᖅᑲᓇᐃᔮᒃᓴᒧᑦ. 

• ᑖᓐᓇ ᑎᓕᓯᔾᔪᑕᐅᔪᖅ ᐊᑐᙱᓚᖅ ᐃᓂᓄᑦ ᐱᒋᔭᐅᔪᓄᑦ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑕ 
ᐋᔩᖃᑎᒌᒃᑎᖏᓐᓄᑦ, ᐊᔪᖅᑎᑕᐅᓂᖏᓐᓄᑦ ᐱᓇᔪᒃᑲᓐᓂᕆᐊᒃᓴᖅ ᐅᑯᑎᒎᓇᖅ ᑭᒃᑯᑐᐃᓐᓇᓄᑦ 
ᐱᔨᑦᑎᕋᖅᐸᖕᓂᕐᒧᑦ ᐱᖁᔭᖅ ᒪᓕᒋᐊᖃᖅᐸᒃᑐᓪᓗ. 

• ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᐱᔪᓐᓇᐅᑏᑦ ᐃᖅᑲᓇᐃᔭᕈᓐᓃᖅᑎᑕᐅᔪᓄᑦ ᐃᖅᑲᓇᐃᔭᖅᑎᓄᑦ ᐃᓚᒋᔭᐅᔪᓄᑦ 
ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ (NEU) ᐊᐅᓚᑕᐅᖕᒪᑕ ᒪᓕᒋᐊᓕᖕᓄᑦ ᐃᖅᑲᓇᐃᔭᖅᑎᓄᑦ 
ᐊᖏᖃᑎᒌᒍᑎᓂ. 
 

ᑐᑭᖏᑦ 

4. ᐊᐅᓚᑦᑎᔨᒻᒪᕆᒃ ᐃᖅᑲᓇᐃᔮᖑᔪᖅ ᐃᓚᐅᑎᑦᑎᓪᓗᓂ ᐊᐅᓚᑦᑎᓂᕐᒥᒃ ᑮᓇᐅᔭᕐᔪᐊᓂᒃ ᐱᑕᖃᖅᑐᓂᒃ, 
ᐱᓕᕆᐊᒃᓴᓂᑦ ᐃᖅᑲᓇᐃᔭᖅᑎᓂᒡᓗ. ᐊᐅᓚᑦᑎᔨᒻᒪᕆᒃ ᐃᓚᐅᑎᑦᑎᔪᖅ, ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᐊ, 
ᐃᑲᔪᖅᑎᖓ ᑐᒡᓕᐊᑕ ᒥᓂᔅᑕᐅᑉ, ᐃᓱᒻᒥᖅᑐᐃᔨ, ᑐᑭᒧᐊᑦᑎᑦᑎᔨ, ᐃᓕᓐᓂᐊᕐᕖᑦ ᐊᖏᔪᖅᑳᒻᒪᕆᖓᑦ, 
ᖃᓄᑐᐃᓐᓇᖅ ᑐᑭᒧᐊᒃᑎᑦᑎᔨ. 

 
5. ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑎᒎᖅᑐᑦ ᐃᖅᑲᓇᐃᔭᖅᑎᓄᑦ ᐅᓐᓂᕐᓘᑕᐅᔪᓂᑦ ᑲᑎᒪᔨᕋᓛᖑᕗᑦ 

ᓴᖅᑭᑕᐅᓪᓗᑎᒃ ᓈᓚᖁᔭᐅᓪᓗᑎᒃ ᐅᓐᓂᕐᓗᒍᑕᐅᔪᓂᒃ ᐃᖅᑲᓇᐃᔮᒃᓴᓄᑦ ᑲᑐᔾᔨᖃᑎᒌᓂᒃ ᐃᖅᑲᓇᐃᔮᒃᓴᓄᑦ. 
ᑲᑎᒪᔨᕋᓛᑦ ᐅᑯᓇᙶᖅᑐᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ (NEU) ᐃᓱᒪᑕᖅ ᐅᕝᕙᓘᓐᓃᑦ 
ᑎᒃᑯᐊᖅᑕᐅᓯᒪᔪᖅ, ᒥᓂᔅᑕᐅᑉ ᑐᒡᓕᐊ ᐱᔭᒃᓴᐅᑎᖃᖅᑐᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᖁᔭᖅ (PSA) 
ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᖅ, ᐊᒻᒪᓗ ᐊᑕᐅᓯᖅ ᑕᒪᐃᓐᓄᑦ ᐊᖏᕈᑕᐅᔪᖅ ᐃᓄᖕᒧᑦ ᑲᑎᒪᔨᕋᓛᓄᑦ 
ᐃᒃᓯᕙᐅᑕᐅᓂᐊᕐᓗᓂ. 
 

6. ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑎᒎᖅᑐᑦ ᐃᖅᑲᓇᐃᔭᖅᑎᓄᑦ ᐅᓐᓂᕐᓘᑕᐅᔪᓂᑦ ᑲᑎᒪᔨᕋᓛᖑᕗᑦ 
ᓴᖅᑭᑕᐅᓪᓗᑎᒃ ᓈᓚᖁᔭᐅᓪᓗᑎᒃ ᐅᓐᓂᕐᓗᒍᑕᐅᔪᓂᒃ ᐃᖅᑲᓇᐃᔮᒃᓴᓄᑦ ᑲᑐᔾᔨᖃᑎᒌᓂᒃ ᐃᖅᑲᓇᐃᔮᒃᓴᓄᑦ. 
ᑲᑎᒪᔨᕋᓛᑦ ᒥᓂᔅᑕᐅᑉ ᑐᒡᓕᐊ ᑲᒪᒋᔭᖃᖅᑐᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐊᑐᐊᒐᖓᓂᒃ  ᐅᕝᕙᓘᓐᓃᑦ 
ᑎᓕᓯᒪᔭᖓᓂᒃ ᐊᒻᒪ ᒪᕐᕉᒃ ᒥᓂᔅᑕᐅᑉ ᑐᒡᓕᐊᑕ ᐊᖏᖅᓯᒪᔭᖏᓐᓂᒃ ᑎᑎᕋᖅᓯᒪᔪᓂᒃ, ᐊᑕᐅᓯᖅ 
ᑎᒃᑯᐊᖅᑕᐅᓪᓗᓂ ᑲᑎᒪᔨᕋᓛᓄᑦ ᑲᑎᒪᑎᑦᑎᔨᐅᖁᔭᐅᓪᓗᓂ. 

 
7. ᐱᓇᔪᒃᑐᖅ ᐊᔪᖅᑎᑕᐅᙱᑦᑐᖅ ᐱᓇᔪᒃᓯᒪᔪᖅ ᐱᓇᔪᒃᑲᓐᓂᖅᓯᒪᔪᖅ ᒪᓕᒋᐊᓕᒃᑎᒍᑦ. 

 
8. ᓂᕈᐊᒐᒃᓴᐅᔪᖅ ᐃᓄᒃ ᐱᓇᔪᒃᓯᒪᔪᖅ ᐃᖅᑲᓇᐃᔮᒃᓴᒧᑦ. 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ  
ᑎᓕᓯᔾᔪᑕᐅᓯᒪᔪᖅ 702: ᐃᖅᑲᓇᐃᔮᒥᒃ 

ᓴᖅᑭᑕᐅᒃᑲᓐᓂᖁᔨᔪᑦ ᐱᓇᔪᒃᑲᓐᓂᕈᒪᓂᕐᒧᑦ  
 
 9. ᑎᒃᑯᐊᖅᑕᐅᔪᒪᔪᖅ ᓂᕈᐊᖅᑕᐅᓇᓱᒃᑐᖅ 

ᖁᑦᑎᓛᒥᒃ ᓈᓴᐅᑎᑖᓚᐅᖅᑐᖅ 
ᐃᖅᑲᓇᐃᔭᖅᑎᒃᓴᖅᓯᐅᖅᑎᒥᒃ ᐊᒻᒪ ᐃᖅᑲᓇᐃᔮᒃᓴᒥᒃ ᒪᓂᒪᕝᕕᐅᓯᒪᔪᒥᒃ. 

 
10. ᓂᕈᐊᖅᑎᑦ ᑲᑎᒪᔨᕋᓛᑦ ᑲᑎᙵᕗᑦ ᐃᓱᒪᓕᐅᕆᕙᒃᖢᑎᒃ ᐃᖅᑲᓇᐃᔮᒃᓴᒥᒃ ᐊᒻᒪ ᐱᖓᓱᓂᒃ 

ᑲᑎᒪᔨᖃᕋᔪᒃᖢᑎᒃ ᑭᓯᐊᓂ ᐃᖅᑲᓇᐃᔮᒃᓴᐅᑉ ᐊᖓᔪᖅᑳᖓᓐᓂᒃ ᐃᓚᐅᑎᑦᑎᔭᕆᐊᖃᖅᖢᑎᒃ (ᐅᕝᕙᓘᓐᓃᑦ 
ᐊᓯᐊᓂᖔᖅ) ᐊᒻᒪ ᐃᖅᑲᓇᐃᔭᖅᑎᒃᓴᖅᓯᐅᖅᑎᒥᒃ ᑲᒪᔨᖃᖅᑐᒥᒃ ᐃᖅᑲᓇᐃᔮᒃᓴᒥᒃ.  

 
11. ᒥᓂᔅᑕᐅᑉ ᑐᒡᓕᐊᑕ ᐊᖏᖅᑕᐅᓯᒪᔪᑦ ᐊᑎᖏᑦ ᐱᔾᔪᑎᖃᖅᐳᑦ ᐱᔪᓐᓇᐅᑎᖃᖅᑐᓂᒃ ᐃᓄᖕᓂᒃ ᒪᓕᒡᓗᒍ 

ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᕿᒥᕐᕈᔭᐅᔪᑦ ᐊᒻᒪ ᐱᓕᕆᐊᖑᒃᑲᓐᓂᖁᔭᐅᔪᑦ ᒪᓕᒋᐊᓕᑦ, s. 3(1)(b) 
ᑲᑐᔾᔨᖃᑎᒌᒃᑰᕈᓐᓇᖅᑐᓂ ᐃᖅᑲᓇᐃᔭᖅᑎᓄᑦ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᕋᓛᓄᑦ. 

 
12. ᐱᓇᔪᒍᓐᓇᖅᑎᑕᐅᔪᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓯᒪᕗᑦ ᐱᓇᔪᒃᑐᑦ ᐱᓇᔪᒃᓯᒪᔪᑦ 

ᐃᖅᑲᓇᐃᔮᖅᑖᕋᓱᒃᑐᓄᑦ ᐊᔪᖅᑎᑕᐅᙱᖦᖢᑎᒡᓗ ᓯᕗᓂᒃᓴᒥ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᔪᓐᓇᓛᖅᖢᑎᒃ 
ᐊᔾᔨᑦᑎᐊᖓᓂᒃ ᐃᖅᑲᓇᐃᔮᒃᓴᒥᒃ ᓇᓕᖅᑲᖃᖅᖢᑎᒃ. ᐱᔪᓐᓇᖅᑎᑕᐅᔪᓄᑦ ᓇᓗᓇᐃᖅᓯᒪᔪᑦ 
ᐋᖅᑭᒃᑕᐅᓲᖑᕗᑦ ᐃᖅᑲᓇᐃᔭᖅᑎᒃᓴᖅᓯᐅᖅᑎᒃᑯᓐᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᒪᓕᒐᖓ ᒪᓕᒃᖢᒍ 516: ᐱᔪᓐᓇᖅᑎᑕᐅᔪᑦ. 

 

ᒪᓕᒋᐊᓖᑦ 

13. ᐊᔪᐃᓐᓈᕆᔨ ᐱᔪᓐᓇᙱᓚᖅ ᐊᔪᐃᓐᓈᕆᔭᕆᐊᒃᓴᖅ ᐅᑯᓂᖓ ᑎᓕᔭᐅᔪᓂᑦ: 
a) ᓇᓗᓇᐃᖅᑕᐅᓂᖓ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓂᖓ ᐃᖅᑲᓇᐃᔮᖑᕙᒌᖅᑐᖅ; 

b) ᐊᑕᐅᓯᖅ ᐱᔾᔪᑎᖃᖅᖢᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᒃᑯᐊᖅᑕᐅᔪᒧᑦ 
ᑎᒃᑯᐊᖅᑕᐅᓂᖓᓗ ᖁᕝᕙᕆᐊᕈᑕᐅᙱᑦᑐᖅ; 

c) ᑎᒃᑯᐊᖅᑕᐅᔪᑦ ᐱᔪᓐᓇᖅᑎᑕᐅᔪᓂᒃ ᑎᑎᕋᖅᓯᒪᔪᓂᒃ ᐊᒡᒍᖅᓯᒪᓂᓕᒃ 11 ᐅᑯᓇᓂ 
ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᖁᔭᒃᑯᑦ; 

d) ᑎᒃᑯᐊᖅᑕᐅᔪᖅ ᐊᑭᑦᑐᕋᐅᑎᓂᖃᙱᖦᖢᓂ ᑕᐃᑰᓇ ᐊᕕᒃᓯᒪᓂᖅ 12 ᐅᑯᓇᓂ ᒐᕙᒪᒃᑯᑦ 
ᐃᖅᑲᓇᐃᔭᖅᑎᓄᑦ ᐱᖁᔭᒃᑯᑦ; 

e) ᑎᒃᑯᐊᖅᓯᓂᖅ ᐃᓄᖕᒥᒃ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᒧᑦ ᐃᓂᒧᑦ ᐃᓂᒧᓪᓘᓐᓃᑦ 
ᐱᔭᕇᖅᓯᔪᖃᖅᐸᑦ ᐃᖅᑲᓇᐃᔭᖅᑎᕈᖅᓴᓂᕐᒧᑦ ᐱᓕᕆᐊᖑᕙᒃᑐᒥᒃ ᐊᓯᐊᓂᒡᓘᓐᓃᑦ 
ᒐᕙᒪᒃᑯᓐᓂ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᒥᒃ; 

f) ᐊᒃᐸᕆᐊᖅᑕᐅᔪᓕᕆᓂᖅ 22(1)(c)-ᒥᑦ ᐊᒡᒍᖅᓯᒪᒃᑲᓐᓂᖅᑐᒃᑯᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᓄᑦ ᐱᖁᔭᒃᑯᑦ; 

g) ᐅᑎᖅᑎᓪᓗᒍ ᐃᖅᑲᓇᐃᔭᖅᑎ ᓄᖅᑲᖓᑎᓪᓗᒍ ᐊᒡᒍᖅᓯᒪᒃᑲᓐᓂᖅᑐᒃᑯᑦ 29(2) ᐅᑯᓇᓂ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᒃᑯᑦ; ᐅᕝᕙᓘᓐᓃᑦ 

ᓴᖅᑭᑕᐅᒃᑲᓐᓂᖁᔨᔪᑦ ᐱᓇᔪᒃᑲᓐᓂᕈᒪᓂᕐᒧᑦ  
 
 h) ᐃᓕᓴᐃᔨᐅᓗᓂ 

ᓇᓗᓇᐃᖅᑕᐅᓯᒪᔪᖅ 
ᐊᒡᒍᖅᓯᒪᒃᑲᓐᓂᖅᑐᖅ 55(1) ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᖁᔭᒃᑯᑦ. 

14. ᐊᔪᐃᓐᓇᕆᐊᒃᑲᓐᓂᕐᓂᖅ ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᑎᒃᑯᐊᖅᑕᐅᔪᓄᑦ ᐅᕝᕙᓘᓐᓃᑦ ᖃᓄᐃᑦᑑᓂᖓ 
ᐱᔪᓐᓇᕐᓂᕐᒧᑦ ᑎᑎᕋᖅᓯᒪᔪᑦ ᑐᓂᔭᐅᔭᕆᐊᓖᑦ ᑐᑭᒧᐊᑦᑎᑦᑎᔨᒧᑦ, ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ 
ᐃᖅᑲᓇᐃᔮᖅ ᐃᓂᖃᖅᐸᑦ ᐃᖃᓗᖕᓂᑦ, ᑐᑭᒧᐊᑦᑎᑦᑎᔨᒥᓪᓘᓐᓃᑦ, ᐊᕕᒃᑐᖅᓯᒪᔪᓂᑦ 
ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᐃᖅᑲᓇᐃᔮᖅ ᐃᖃᓗᐃᑦ ᓯᓚᑖᓃᑉᐸᑦ. ᑖᒃᑯᐊ ᑐᑭᒧᐊᒃᑎᑦᑎᔨᑦ ᑎᓕᔭᐅᓯᒪᔪᑦ 
ᒥᓂᔅᑕᐅᑉ ᑐᒡᓕᐊᓄᑦ ᑲᒪᒋᔭᓕᖕᒧᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᒪᓕᒐᒃᓴᖓᓄᑦ.  
 

15. ᐊᔪᐃᓐᓈᕆᔨ ᐅᓐᓂᕐᓘᑎᖃᙱᑦᑐᓐᓇᖅᑐᖅ ᑎᒃᑯᐊᖅᑕᐅᓂᕐᒧᑦ ᒪᓕᒡᓗᓂ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ 
ᐱᖁᔭᒃᑯᑦ ᒪᓕᒋᐊᓕᖕᓂᑦ ᑲᑐᔾᔨᖃᑎᒌᒃᑯᓪᓘᓐᓃᑦ ᐊᖏᕈᑎᖏᓐᓂᑦ. 

 
16. ᐊᔪᐃᓐᓇᕆᐊᒃᑲᓐᓂᕐᓂᖅ ᑎᑎᕋᖅᓯᒪᔭᕆᐊᓕᒃ ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ 

ᑕᑕᑎᕆᐊᓕᖕᒥ ᓇᓂᔭᐅᔪᓐᓇᖅᑐᖅ ᐅᐃᒍᖓ A ᐃᕐᖐᓐᓇᖅᑕᐅᒃᑯᑦ ᐊᐅᓪᓚᖅᑎᑕᐅᓗᓂᓘᓐᓃᑦ 
ᑐᑭᒧᐊᑦᑎᑦᑎᔨᒧᑦ (ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᐊᕕᒃᑐᖅᓯᒪᔪᓂᓪᓘᓐᓃᑦ ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ), 
ᒪᑐᔭᐅᓚᐅᖅᑎᓐᓇᒍ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᑐᓂᔭᐅᓯᒪᔪᖅ ᑐᒃᓯᕋᖅᑐᒧᑦ.  

 
17. ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᕿᒥᕐᕈᔭᐅᔭᕆᐊᓕᒃ, ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᐱᔭᐅᓯᒪᔭᕆᐊᓕᒃ 

ᒥᓂᔅᑕᐅᑉ ᑐᒡᓕᐊᓄᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᖓᓄᑦ ᑎᑎᕋᕐᕕᐊᓂ ᑎᑎᕋᖅᓯᒪᔪᒥᑦ ᖃᐅᔨᒋᐊᕐᕕᒃᓴᒥᑦ 
ᑕᕝᕙᓂ ᑎᓕᐅᕆᔾᔪᑎᒥᑦ ᐅᑯᓂᖓ ᒪᓕᖃᑦᑕᖅᐳᑦ ᖃᓄᖅ ᐊᔪᐃᓐᓈᕆᔪᖅ ᑐᓴᖅᑎᑕᐅᓚᐅᖕᒪᖔᑦ 
ᓂᕈᐊᖅᑕᐅᙱᑎᓪᓗᒍ: 

a) ᖃᐅᔨᒃᑲᐃᓯᒪᒍᓂ ᐅᐸᒍᑎᓗᓂ ᐅᖃᓘᑎᒃᑯᓪᓘᓐᓃᑦ (ᐅᖃᐅᓯᒃᑯᑦ), ᖁᑦᑎᖕᓂᖅᓴᒧᑦ 
ᐅᓐᓂᕐᓗᖕᓂᖅ ᐱᔭᐅᔭᕆᐊᓕᒃ ᐃᓗᐊᓂ ᑎᓴᒪᑦ (4) ᐃᖅᑲᓇᐃᔭᕐᓇᐃᑦ ᐅᓪᓗᖏᓐᓂ 
ᖃᐅᔨᒃᑲᐃᓚᐅᖅᑎᓪᓗᒍ. 

b) ᓂᕈᐊᒐᒃᓴᖅ ᑐᓴᖅᑎᑕᐅᒃᐸᑦ ᐊᓯᐅᔨᔭᐅᓂᖓᓂᒃ ᐱᓇᔪᒍᑎ ᑎᑎᖅᑲᑎᒍᑦ ᓇᒃᓯᐅᔾᔭᐅᓗᓂ 
ᐃᕐᖐᓐᓈᖅᑕᐅᒃᑯᑦ, ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᐱᔭᐅᔭᕆᐊᓕᒃ ᐅᓪᓗᑦ 8 
ᐃᖅᑲᓇᐃᔭᕐᓇᐃᑦ ᐃᓗᐊᓂ  ᐅᓪᓗᖓᓂ ᑐᓴᖅᑎᑦᑎᓚᐅᖅᑎᓪᓗᒍ;  

c) ᓂᕈᐊᒐᒃᓴᖅ ᑐᓴᖅᑎᑕᐅᒃᐸᑦ ᐊᓯᐅᔨᔭᐅᓂᖓᓂᒃ ᐱᓇᔪᒍᑎ ᑎᑎᖅᑲᑎᒍᑦ, ᖁᑦᑎᖕᓂᖅᓴᒧᑦ 
ᐅᓐᓂᕐᓗᖕᓂᖅ ᐱᔭᐅᔭᕆᐊᓕᒃ ᐃᓗᐊᓂ 14 ᐃᖅᑲᓇᐃᔭᕐᓇᑦ ᐅᓪᓗᖏᓐᓂ ᐅᓪᓗᖓᓂ 
ᑐᓴᖅᑎᑦᑎᓚᐅᖅᑎᓪᓗᒍ. 

18. ᐊᔪᐃᓐᓈᕆᔾᔪᑎ ᐱᔭᐅᓚᐅᖅᑎᓪᓗᒍ ᓇᓗᓇᐃᖅᑕᐅᓪᓗᓂᓗ ᐱᔪᓐᓇᖕᒪᖔᑦ ᑎᑎᕋᕐᕕᒃᓴᒧᑦ, 
ᑎᒃᑯᐊᖅᑕᐅᔪᒪᔪᖅ ᑐᓴᖅᑎᑕᐅᕗᖅ ᐅᖃᐅᓯᒃᑯᑦ ᐃᖅᑲᓇᐃᔮᒃᓴᖅ ᓄᖅᑲᖓᑎᑕᐅᖕᒪᑦ ᐊᔪᐃᓐᓈᕆᓂᕐᒧᑦ.  

19. ᐱᔭᐅᓚᐅᖅᑎᓪᓗᒍ ᐊᔪᐃᓐᓇᕆᐊᒃᑲᓐᓂᕐᓂᐅᔪᖅ ᑎᒃᑯᐊᖅᑕᐅᔪᒧᑦ ᑲᑐᔾᔨᖃᑎᒌᒃᑯᓐᓄᑦ, ᐃᓚᒋᔭᐅᔪᑦ 
ᑲᑐᔾᔨᖃᑎᒌᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᕋᓛᓄᑦ 
ᑐᓴᖅᑎᑕᐅᑲᐅᑎᒋᓂᐊᖅᑐᑦ ᐊᒻᒪᓗ ᐅᑯᓂᖓ ᑐᑭᓯᒋᐊᕈᑎᖃᖅᑎᑕᐅᓗᑎᒃ: 

ᓴᖅᑭᑕᐅᒃᑲᓐᓂᖁᔨᔪᑦ ᐱᓇᔪᒃᑲᓐᓂᕈᒪᓂᕐᒧᑦ  
 
 a) ᐱᓇᔪᒃᑑᑉ ᐊᑎᖓ(ᖏᑦ); 

b) ᐃᖅᑲᓇᐃᔮᒃᓴᐅᑉ ᓈᓴᐅᑖ, ᐃᖅᑲᓇᐃᔭᕐᕕᒃ, ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ, 
ᐃᖅᑲᓇᐃᔮᖓᑕᓗ ᓈᓴᐅᑖ;  

c) ᐊᑎᖓ ᑎᒃᑯᐊᖅᑕᐅᔪᒪᔫᑉ; ᐊᒻᒪᓗ  

d) ᐊᒃᑐᐊᔪᑦ ᐃᖅᑲᓇᐃᔮᖅᑖᕋᓱᐊᕐᓂᕐᒧᑦ ᑎᑎᖅᑲᐃᑦ ᐊᒃᑐᐊᔪᑦ ᖁᑦᑎᖕᓂᖅᓴᒧᑦ 
ᐅᓐᓂᕐᓗᓐᓂᕐᒧᑦ ᐱᖃᓯᐅᔾᔨᑐᐃᓐᓇᕆᐊᓖᑦ: ᓴᖅᑭᔮᖅᑎᑦᑎᓂᕐᒥᒃ, ᐃᖅᑲᓇᐃᔮᑉ 
ᓇᓗᓇᐃᔭᖅᓯᒪᓂᖓ, ᖃᐅᔨᓴᖅᑕᐅᓂᕐᒧᑦ ᒪᓕᒐᐃᑦ, ᐊᐱᖅᓱᖅᑕᐅᓂᕐᒧᑦ ᑭᐅᔾᔪᑎᑦ, 
ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᐅᓂᒃᑳᑦ. 

20. ᐱᔭᐅᓚᐅᖅᑎᓪᓗᒍ ᐊᔪᐃᓐᓇᕆᐊᒃᑲᓐᓂᕐᓂᐅᔪᖅ ᑎᒃᑯᐊᖅᑕᐅᔪᒧᑦ ᑲᑐᔾᔨᖃᑎᒌᒃᑰᙱᑦᑐᖅ 
ᐃᖅᑲᓇᐃᔮᒧᑦ, ᐃᓚᒋᔭᐅᔪᑦ ᒥᓂᔅᑕᐅᑉ ᑐᒡᓕᐊᑕ ᐊᖏᖅᓯᒪᔭᖏᓐᓂ ᖃᐅᔨᒋᐊᕐᕕᐅᓂᐊᖅᑐᑦ ᐊᒻᒪᓗ 
ᑲᑐᔾᔨᖃᑎᒌᒃᑰᙱᑦᑐᖅ ᐃᖅᑲᓇᐃᔭᖅᑎᓄᑦ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᕋᓛᑦ ᓴᖅᑭᑕᐅᓂᐊᖅᑐᑦ 
ᓈᓚᖁᓪᓗᒋᑦ ᐊᔪᐃᓐᓇᕆᐊᒃᑲᓐᓂᕈᑕᐅᔪᒥᒃ. ᑲᑎᒪᔨᕋᓛᑦ ᑐᓂᔭᐅᓂᐊᖅᐳᑦ ᑐᑭᓯᒋᐊᒐᒃᓴᓂᒃ 
ᑎᑎᕋᖅᓯᒪᔪᓂᒃ ᑎᑎᕋᖅᓯᒪᓂᓕᒃ 19−ᒥ ᖁᓛᓂ. 

21. ᐱᓇᔪᐃᓐᓇᖃᑦᑕᕐᓂᐊᖅᑐᑦ ᓈᓚᖕᓂᖃᕐᓗᑎᒃ ᐅᓪᓘᒃ ᒪᕐᕉᒃ ᐃᓗᐊᓂ, ᐅᓪᓗᖏᓪᓗ, ᖃᔅᓯᒧᐊᖅᐸᑦ ᐊᒻᒪ 
ᓇᓃᓐᓂᐊᕐᒪᖔᑦ ᐱᓕᕆᐊᖑᒃᑲᓐᓂᖁᔭᐅᔪᑦ ᐋᖅᑭᒃᑕᐅᓗᑎᒃ ᐅᖃᖃᑎᖃᕐᓗᑎᒃ 
ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᕋᓛᓂᒃ. ᐊᔪᐃᓐᓈᕆᔨ ᓇᓗᓇᐃᖅᓯᔪᖅ ᐅᐸᒍᒪᓂᖓᓂᑦ 
ᓈᓚᖕᓂᐅᓛᖅᑐᒥᑦ ᑐᓴᖅᑎᑕᐅᓂᐊᖅᑐᖅ ᐅᓪᓗᖓᓂᑦ, ᓯᕿᙳᔭᖓᓂᑦ ᓇᓂᓗ. 

22. ᑐᑭᒧᐊᒃᑎᑦᑎᔨ, ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᑐᑭᒧᐊᒃᑎᑦᑎᔨᒧᓪᓘᓐᓃᑦ, ᐊᕕᒃᑐᖅᓯᒪᔪᓂ 
ᐃᖅᑲᓇᐃᔭᖅᑎᓴᖅᓯᐅᖅᑎᑦ ᖃᐅᔨᒃᑲᐃᖃᑦᑕᕐᓂᐊᖅᐳᑦ ᒥᓂᔅᑕᐅᑉ ᑐᒡᓕᐊᓂᒃ ᑲᒪᒋᔭᒃᓴᖃᖅᑐᒥᒃ 
ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᖁᔭᓂᒃ, ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑎᑖᖅᑎᑦᑎᔨᑦ 
ᐱᓕᕆᕝᕕᖕᒥ/ᑭᒃᑯᑐᐃᓐᓇᓄᑦ ᑎᒥᐅᔪᓄᑦ ᐊᒻᒪ ᐱᓕᕆᒃᑲᓐᓂᖁᔨᔪᖅ ᑎᑎᖅᑲᑎᒍᑦ ᐃᓱᒪᓕᐊᕆᔭᐅᔪᑦ 
ᐱᔾᔪᑎᒋᓪᓗᒋᑦ ᐃᓱᒪᓕᐊᕆᔭᐅᔪᑦ ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᐅᓂᕐᓗᒃᑐᓕᕆᔨᑦ ᑲᑎᒪᔨᕋᓛᖏᓐᓄᑦ. 
ᑐᑭᒧᐊᒃᑎᑦᑎᔨ, ᐃᖅᑲᓇᐃᔭᖅᑎᓴᖅᓯᐅᖅᑎᑦ ᑐᑭᒧᐊᖅᑎᑦᑎᔨᓘᓐᓃᑦ, ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ 
ᐃᖅᑲᓇᐃᔭᖅᑎᓴᖅᓯᐅᖅᑎ ᖃᐅᔨᒃᑲᐃᓕᕐᓗᓂ ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᐱᓕᕆᔨᒥᒃ, 
ᖃᐅᔨᒃᑲᐃᓕᕐᓗᓂ ᑐᒃᓯᕋᖅᑕᒥ ᑎᒃᑯᐊᖅᑕᐅᔪᒥᒃ ᐋᖅᑭᒃᑕᐅᔪᒥᒃ ᐱᖁᔭᐅᔪᓂᒡᓗ ᖃᓄᐃᓕᐅᕈᑎᓂᒃ. 

23. ᐃᖅᑲᓇᐃᔮᒥᒃ ᓴᖅᑭᑕᐅᒃᑲᓐᓂᖁᔨᔪᑦ ᐱᓇᔪᒃᑲᓐᓂᕈᒪᓂᕐᒧᑦ ᑲᑎᒪᔨᕋᓛᑦ ᐅᑯᓂᖓ ᐊᑕᐅᓯᕐᒥᒃ 
ᐅᖓᑖᓂᓪᓘᓐᓃᑦ ᐃᓱᒪᓕᐅᕆᖃᑦᑕᕐᓂᐊᖅᐳᑦ: 

a) ᖁᔭᓈᖅᓯᓂᖅ ᑎᒃᑯᐊᖅᓯᓂᕐᒥᒃ ᑎᓕᐅᕆᓗᓂᓗ ᓄᑖᒥᒃ ᐃᖅᑲᓇᐃᔮᒃᓴᒥᒃ ᐱᓯᒪᔭᐅᓗᓂ 
ᑐᙵᕕᒋᓗᒋᑦ ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖓ, ᒪᓂᓴᐅᑕᐅᓂᖓ, ᖃᐅᔨᓴᖅᑕᐅᓂᕐᒧᑦ 
ᒪᓕᒃᑕᐅᔪᒃᓴᑦ ᖃᓄᑐᐃᓐᓇᕐᓗ ᐊᑐᕈᓐᓇᖅᑐᑦ ᖃᐅᔨᓴᕐᓂᕐᒧᑦ ᐱᔭᕆᐊᓕᑦ; 

b) ᖁᔭᓈᖅᓯᓂᖅ ᑎᒃᑯᐊᖅᓯᓂᕐᒥᒃ ᐊᒻᒪᓗ ᑎᓕᓯᓗᓂ ᓄᑖᒥᒃ ᐱᓇᔪᖃᑕᐅᔾᔪᑎᒃᓴᒥᒃ 
ᕿᒥᕐᕈᔭᐅᓚᐅᖅᑎᓪᓗᒍ ᐊᒻᒪᓗ ᕿᒥᕐᕈᔭᐅᓚᐅᖅᑎᓪᓗᒍ ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖓ 

ᓴᖅᑭᑕᐅᒃᑲᓐᓂᖁᔨᔪᑦ ᐱᓇᔪᒃᑲᓐᓂᕈᒪᓂᕐᒧᑦ  
 
 ᓴᖅᑭᔮᖅᑎᑕᐅᑎᓪᓗᒍ, 

ᖃᐅᔨᓴᖅᑕᐅᓂᒃᑯᑦ ᒪᓕᒃᑕᐅᔪᒃᓴᑦ 
ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᑦ ᐊᑑᑎᖃᖅᑐᑦ ᖃᐅᔨᓴᖅᑕᐅᓂᕐᒧᑦ ᐱᔭᕆᐊᖃᖅᑐᑦ; 

c) ᖁᔭᓈᕐᓗᒍ ᑎᒃᑯᐊᖅᓯᓂᖅ ᐊᒻᒪᓗ ᑎᓕᓯᓗᓂ ᐆᒃᑐᕐᓂᕐᒧᑦ ᐱᕙᓪᓕᐊᓂᖅ 
ᐊᑐᖅᑕᐅᒃᑲᓐᓂᖁᓗᒍ ᐊᑐᖅᑕᐅᔪᒥᑦ ᐊᔾᔨᐅᙱᓐᓂᐅᔪᒥᑦ ᐱᓕᕆᐊᖑᔪᒥᑦ; 

d) ᖁᔭᓈᕐᓗᒍ ᑎᒃᑯᐊᖅᑕᐅᔪᖅ, ᑎᓕᓯᓗᓂ ᑎᒃᑯᐊᖅᑕᐅᔪᖅ ᐊᒻᒪ ᐊᔪᐃᓐᓈᕆᔪᖅ 
ᐊᐱᖅᓱᖅᑕᐅᒃᑲᓐᓂᖁᓗᒍ, ᐊᔾᔨᒌᙱᑦᑐᓂᒃ ᐊᐱᖅᓱᕐᓂᒃᑯᑦ ᐊᐱᖅᑯᑎᓂᒃ ᐊᑐᕐᓗᑎᒃ, ᐊᒻᒪ 
ᑎᓕᓯᓗᑎᒃ ᐱᓕᕆᐊᖑᒃᑲᓐᓂᖁᔨᙱᓪᓗᓂ ᐅᓐᓂᕐᓗᒃᑎᒧᑦ; 

e) ᓇᓗᓇᐃᖅᓯᓗᓂ ᑎᒃᑯᐊᖅᑕᐅᓂᖓᓂᒃ ᐊᒻᒪᓗ ᑎᓕᓯᓗᓂ ᑐᒃᓯᕋᖅᑐᖅ ᐊᒻᒪᓗ, 
ᐱᔭᕆᐊᖃᖅᐸᑦ, ᐃᓄᐃᑦ ᐃᓕᔭᐅᓗᑎᒃ ᐱᔪᓐᓇᕐᓂᕐᒧᑦ ᑎᑎᕋᖅᓯᒪᔪᓂᒃ ᑭᖑᓂᐊᒍᑦ 
ᐆᒃᑐᖅᑕᐅᓇᓱᒃᑐᖅ ᖃᐅᔨᓴᖅᑕᐅᒃᑲᓐᓂᕐᓗᓂ ᕿᒥᕐᕈᔭᐅᓂᐊᕐᒪᑦ ᐃᓚᐅᑎᑕᐅᙱᓐᓂᖓ 
ᐊᔪᙱᔾᔪᑎᓕᒃ ᐊᑎᖏᓐᓂᒃ ᓴᖅᑭᑕᐅᓚᐅᖅᑐᓂᒃ ᑭᖑᓂᐊᒍᑦ ᐱᒡᒍᓴᐅᔾᔪᐊᕐᓂᖅ 
ᐅᕝᕙᓘᓐᓃᑦ ᓇᓃᓐᓂᖓ ᑐᒃᓯᕋᖅᑑᑉ ᐱᔪᓐᓇᕐᓂᕐᒧᑦ ᑎᑎᕋᖅᑕᐅᓯᒪᔪᑦ; 

f) ᑐᕌᖓᑎᓪᓗᒋᑦ ᐃᖅᑲᓇᐃᔮᒃᓴᑦ, ᐊᐱᖅᓱᖅᑕᐅᔪᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᒃᑲᓐᓂᖅᑐᑦ 
ᐱᓕᕆᐊᖑᔪᑦ ᐅᕝᕙᓘᓐᓃᑦ ᐱᒋᐊᖅᑎᑕᐅᒃᑲᓐᓂᖅᑐᑦ ᑎᑎᕋᖅᓯᒪᔪᑦ (a)−ᒥ (e)−ᒧᑦ 
ᐱᓕᕆᐊᖑᖁᓪᓗᒋᑦ ᐃᖅᑲᓇᐃᔭᖅᑎᒃᓴᖅᓯᐅᖅᑎᒧᑦ ᐊᒻᒪ ᓂᕈᐊᖅᑎᑦ ᑲᑎᒪᔨᕋᓛᓄᑦ 
ᐃᓚᐅᓚᐅᙱᑦᑐᓄᑦ ᓯᕗᓪᓕᕐᒥ ᐱᓇᔪᒃᑕᐅᓚᐅᖅᑐᒥᑦ; 

g) ᓇᓗᓇᐃᕐᓗᒍ ᑎᒃᑯᐊᖅᑕᐅᔪᖅ ᐊᒻᒪ, ᐱᔭᕆᐊᖃᖅᐸᑦ, ᖃᓄᐃᓕᖓᓂᖏᑦ ᐊᔪᙱᑎᑕᐅᔪᑦ 
ᑎᑎᕋᖅᓯᒪᔪᑦ ᐊᔾᔨᒌᙱᒃᑲᓗᐊᖅᑎᓪᓗᒋᑦ ᐃᖅᑲᓇᐃᔮᖅᑖᕋᓱᒃᑐᑦ ᐅᕝᕙᓘᓐᓃᑦ 
ᑎᑎᕋᖅᓯᒪᔪᑦ ᑲᑎᒪᔨᕋᓛᑦ ᓈᒻᒪᒃᓴᖅᐸᑕ ᓈᒻᒪᙱᑦᑐᒥᒃ ᐊᑭᕋᖅᑐᕈᑕᐅᓚᐅᙱᓐᓂᖓᓂᒃ 
ᐱᓇᔪᒃᑲᓐᓂᖅᑐᒧᑦ. 

24. ᐋᖅᑭᒃᑕᐅᔪᖅ ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᐊᔪᐃᓐᓇᕆᐊᒃᑲᓐᓂᖅᑐᓄᑦ ᑲᑎᒪᔨᕋᓛᓄᑦ 
ᑭᖑᓪᓕᖅᐹᖑᕗᖅ ᐊᒻᒪ ᐱᓕᕆᐊᖑᒃᑲᓐᓂᒐᒃᓴᐅᙱᖦᖢᓂ. 

 
ᐱᔪᓐᓇᐅᑎᖃᖅᑐᑦ 

25.  ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐱᖁᔭᖅ 

26. ᐃᖅᑲᓇᐃᔭᖅᑎᑖᓵᖑᔪᑦ ᕿᒥᕐᕈᔭᐅᓂᖏᑦ ᐊᒻᒪᓗ ᓴᖅᑭᑦᑎᒃᑲᓐᓂᕐᓂᕐᒧᑦ ᒪᓕᒐᑦ 

27. ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ 

28. ᓄᓇᕗᒻᒥ ᐊᖏᕈᑏᑦ  

29. ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐅᖃᓕᒫᒐᖓ  

30. ᓯᕗᓪᓕᐅᔾᔭᐅᔪᒪᔪᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ  

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ  
ᑎᓕᓯᔾᔪᑕᐅᓯᒪᔪᖅ 702: ᐃᖅᑲᓇᐃᔮᒥᒃ 

ᓴᖅᑭᑕᐅᒃᑲᓐᓂᖁᔨᔪᑦ ᐱᓇᔪᒃᑲᓐᓂᕈᒪᓂᕐᒧᑦ  
 
 31. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ: 

• ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ ᑎᓕᐅᕆᔾᔪᑎ 501: ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ  

• ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ ᑎᓕᐅᕆᔾᔪᑎ 507: ᐱᕙᒌᔭᕐᓗᒍ ᖃᐅᔨᓴᖅᑕᐅᓂᕐᒧᑦ 
ᒪᓕᒋᐊᓖᑦ  

• ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ ᑎᓕᐅᕆᔾᔪᑎ 510: ᐊᐱᖅᓱᕐᓂᖅ  

• ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ ᑎᓕᐅᕆᔾᔪᑎ 512: ᐃᖅᑲᓇᐃᔮᑦ ᒪᓂᒪᑎᑕᐅᔪᑦ  

• ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ ᑎᓕᐅᕆᔾᔪᑎ 516: ᐱᔪᓐᓇᖅᑎᑕᐅᔪᑦ  

• ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂ ᑎᓕᐅᕆᔾᔪᑎ 518: ᑭᒡᓕᖃᖅᑐᖅ ᐱᓕᕆᐊᒃᓴᐃᑦ  

 

ᖃᐅᔨᒋᐊᕐᕕᒃᓴᖅ  

32. ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᒋᐊᒃᑲᓐᓂᕈᒪᓐᓂᕈᕕᑦ ᐅᕗᖓ 
ᖃᐅᔨᒋᐊᕈᓐᓇᖅᑐᑎᑦ: 

 

ᑐᑭᒧᐊᒃᑎᑦᓯᔨ, ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ 
ᑎᑎᖅᑲᒃᑯᕕᐊ 1000, Stn 430 
ᐃᖃᓗᐃᑦ, ᓄᓇᕗᑦ X0A 0H0 
ᐅᖃᓘᑖ # 867-975-6223 
ᓱᒃᑲᑦᑐᒃᑯᑦ: 867−975-6220 
ᐃᕐᙲᓐᓇᖅᑕᐅᒃᑯᑦ: IqaluitStaffingAppeals@gov.nu.ca 
 
 
ᐅᕝᕙᓘᓐᓃᑦ 
 
ᑐᑭᒧᐊᒃᑎᑦᑎᔨ, ᐊᕕᒃᑐᖅᓯᒪᔪᓂ ᐃᖅᑲᓇᐃᔭᖅᑎᓴᖅᓯᐅᖅᑏᑦ  
ᐃᖅᑲᓇᐃᔭᖅᑐᓕᕆᔨᒃᑯᑦ 
ᑎᑎᖅᑲᒃᑯᕕᐊ 460 
ᑲᖏᖅᖠᓂᖅ, ᓄᓇᕗᑦ X0C 0G0 
ᐅᖃᓘᑖ # 867-645-8065 
ᓱᒃᑲᑦᑐᒃᑯᑦ: 867−645-8097 
ᐃᕐᙲᓐᓇᖅᑕᐅᒃᑯᑦ: KivalliqStaffingAppeals@gov.nu.ca 
 

 

mailto:IqaluitStaffingAppeals@gov.nu.ca
mailto:KivalliqStaffingAppeals@gov.nu.ca

